VERTALINGS:  1981
THINUS DU PLESSIS

EERSTE BRIEF

DIE BRIEWE VAN DIE HEILIGE IGNATIUS

IGNATIUS AAN DIE EFESIËRS

Ignatius, wat ook Theoforus heet
, aan die gemeente wat geseënd is in die grootse volheid van God die Vader, bestem om tot in ewigheid deur alles te bestaan
 met voortdurende en onveranderlike roem;  verenig en uitverkore deur ware lyding, deur die wil van die Vader en van Jesus Christus ons God, die prysenswaardige gemeente, wat in Efese in Asië is;  hartlikste
 groete in Jesus Christus en in vlekkelose vreugde.

1.
Ek het in God met u veel geliefde naam kennis gemaak
, wat 
julle verkry het deur ’n regverdige geaardheid, deur geloof en 
liefde in Christus Jesus, ons Verlosser.  Julle is beelddraers 
van God.  Aangevuur deur die bloed van God, het julle die 
broederlike taak volmaak voltooi.
2.
Want toe julle gehoor het dat ek van Sirië af gevange geneem 
is
 ter wille van ons gemeenskaplike naam en hoop, en dat ek 
gehoop het om met julle voorbidding dit te verkry:  om in 
Rome met wilde diere te veg, sodat ek deur dit te behaal in 
staat mag wees om getuie te wees, het julle gehaas om my 
te sien.


3.
Gevolglik het ek julle almal
 mos in die naam van God 
ontvang, in die persoon van Onesimus, wat onbeskryflik is in 
liefde, julle opsiener.  Ek smeek julle in Jesus Christus om 
hom lief te hê, en dat julle almal met hom eensgesind bly.  
Geseënd is Hy wat julle geseën het dat julle so ’n opsiener 
verdien
.

1.
Aangaande Bourrus, my medeslaaf wat deur God julle diaken 
is en in alles geseënd, versoek ek dat hy
tot julle eer en ook 
die van die opsiener langer bly.  Ook Krokos wat aan God en 
julle waardig is, wie ek ontvang het as ’n voorbeeld van julle 
liefde, het my in alle opsigte verlig – mag die Vader van Jesus 
Christus hom ook so verkwik – tesame met Onesimus en 
Bourros en Euplos en Frontus, deur wie ek julle almal met 
liefde gesien het.
2.
Mag ek deur alles van julle vreugde hê, indien ek dit waardig 
mag wees!  Dis dus betaamlik om Jesus Christus wat julle 
verheerlik het, op elke moontlike wyse
 te verheerlik, sodat 
julle, hoewel julle versoen is deur een onderwerping, onder-
werp
aan die opsiener en aan die kerkraad, dat julle volgens 
alles 
geheilig mag wees.

1.
Ek beveel julle nie asof ek iemand is nie.  Want al is ek ’n 
gevangene in naam, is ek geensins volmaak in Jesus Christus 
nie.  Want ek begin
 nou om ’n dissipel te wees, en ek praat 
met julle as my medeleerlinge.  Want ek moet deur julle 
gereedgemaak
 gemaak word met geloof, aansporing, vol-
harding en lankmoedigheid.

2.
Maar omdat die liefde my nie toelaat om aangaande julle te 
swyg nie, daarom het ek onderneem om julle te vermaan 
sodat julle kan lewe
 volgens die bedoeling van God.  Want 
ook Jesus Christus ons onbetwyfelbare lewe, is die wil van 
God, soos ook die opsieners wat op die eindes (van die aarde) 
verordineer
 is, volgens die bedoeling van Jesus Christus is 
(bestaan).

1.
Daarom is dit betaamlik dat julle lewe volgens die beskouing


van die opsiener, soos julle ook doen.  Want julle werklik


prysenswaardige ouderlingevergadering, waardig aan God, 


pas so by die opsiener soos die snare by ‘n siter
.  Sodoende


word Jesus Christus in julle eensgesind en harmonieuse liefde


besing.

2.
Nou word julle man vir man ’n koor, omdat julle harmonieer


in eensgesindheid, julle die toonaard van God in eenheid ont-


vang, en julle met een stem deur Jesus Christus vir die Vader


sing, sodat Hy julle sowel hoor as erken, deur die dinge wat 


julle goed doen en dat julle lede is van sy Seun.  Dis dus 


voordelig dat julle in vlekkelose eenheid is, sodat julle ook 
altyd aan God behoort
.

1.
Want as ek in ’n kort rukkie tot so ’n vriendskap
 geraak het 
met julle opsiener, nie menslik nie, maar geestelik, hoeveel 
meer ag ek julle nie gelukkig wat so tot volheid gekom het as 
die gemeente met Jesus Christus, net soos Jesus Christus met 
die Vader, sodat alles in eenheid harmonieus mag wees.
2.
Laat niemand dwaal nie!  As iemand nie by die altaar is nie, 
ontbreek hy aan die brood van God.  Want as die gebed van 
een of twee sulke krag het, hoeveel meer die van die opsiener 
en van die hele gemeente?

3.
Hy wat dan nie na dieselfde (byeenkoms) kom nie, is self 
reeds hoogmoedig en het homself veroordeel.  Want daar is 
geskrywe:  God weerstaan
 die hoogmoediges.  Laat ons 
ons dan beywer om nie die opsiener te weerstaan
 nie, sodat 
ons onderworpe mag wees aan God.

1.
En hoe meer iemand sien dat die opsiener swyg, des te meer


moet hy hom vrees.  Want elkeen wat die huisheer stuur om 
sy persoonlike besigheid te doen, moet ons so ontvang, asof 
dit hy is wat hom gestuur het.  Dis dan duidelik dat ons die 
opsiener soos die Here self moet beskou.

2.
Onesimus prys self tog grootliks julle goeie orde in God, om-
dat julle almal volgens die waarheid lewe en omdat geen 
partyskap onder julle is nie.  Julle hoor van niemand iets
 
nie, behalwe wanneer hy in waarheid van Jesus Christus 
praat.

1.
Want sommiges het die gewoonte om met listige boosheid die 
Naam rond te dra, maar doen sekere ander dinge onwaardig 
aan God.  Hulle moet julle soos diere vermy.  Hulle is 
waansinnige honde:  hy byt agteraf.
  Julle moet vir hulle 
oppas omdat hulle moeilik geneesbaar is.
2.
Een is ’n Geneesheer:  vleeslik en geestelik;  verwek en on-


verwek;  God in ‘n mens;  ware lewe in die dood;  sowel uit 
Maria as uit God;  eers lydende en toe weer sonder lyding;  
Jesus Christus onse Here.

1.
Laat niemand julle dan bedrieg nie, terwyl julle nog nie 
bedrieg is nie, en heeltemal aan God behoort.  Want wanneer 
geen twis onder julle ontstaan wat julle kan beproef nie;  leef 
julle inderdaad ooreenkomstig God se wil.
  Ek is julle onder-
danige en ek word gewy aan julle Efesiërs, ’n beroemde kerk 
tot in ewigheid.

2.
Die vleeslikes is nie tot geestelike dade in staat nie, ook nie


die geestelikes tot vleeslike dade nie, soos die gelowige ook 
nie tot ongelowige dade, en die ongelowige ook nie tot dade 
van geloof.  Maar selfs die dinge wat julle vleeslik doen, 
hierdie dinge is geestelik, want julle doen alle dinge in Jesus 
Christus.

1.
Ek het te wete gekom dat sekeres wat ’n slegte leer het van 
elders af by julle vertoef het, wat julle nie toegelaat het om 
onder julle te saai nie.  Julle het julle ore toegestop, om nie te 
ontvang wat deur hulle gesaai is nie, omdat julle stene is van 
die tempel van die Vader, voorberei tot bouwerk van God die 
Vader, omdat julle opgetel is in die hoogte deur die 
bemiddeling
 van Jesus Christus:  naamlik deur sy kruisiging, 
terwyl julle die Heilige Gees as ’n tou gebruik;  julle geloof is 
dit wat julle na boontoe lei;
  julle liefde die pad wat opgaan 
na God toe.
2.
Julle is dan ook almal reisgenote, draers van God en draers 
van die tempel, draers van Christus, draers van heiligheid, in 
alle opsigte versier met die wette van Jesus Christus – waarin 
ek my ook verheug omdat ek in staat is
 om deur my skrywe 
met julle hieroor te praat
 en te verheug, omdat julle 
niemand menslikerwys
 liefhet nie, behalwe God alleen.

1.
En ter wille van die ander mense bid julle onophoudelik – daar 
is mos vir hulle hoop tot bekering – dat hulle God vind.  Buig 
julle hulle dan sodat hulle julle dissipels word, selfs al sou dit 
deur julle werke wees.

2.
Wees julle sag teenoor hulle woede;  wees julle nederig teen-
oor hulle grootpratery;  bid julle teenoor hulle lasteringe;  
teen hulle dwaling wees julle onbeweeglik in die geloof;  
teenoor hulle kruheid wees julle gemanierd; moenie julle ywer 
om hulle terug te kry
 nie.

3.
Laat ons hulle broeders bevind word in betaamlikheid.  Laat 
ons ywer om beelddraers
 van die Here te wees:  stel vas wie 
die meeste verontreg word, wie beroof word, wie geskend 
word, sodat daar nie ’n sekere plant van die duiwel in julle 
gevind word nie, maar dat julle in alle heiligheid en 
ingetoënheid in Jesus Christus bly – sowel vleeslik as 
geestelik.

1.
Daar is eindtye.  Laat ons dan voortaan beskaam word, en 
laat ons die lankmoedigheid van God vrees, sodat dit ons nie 
tot oordeel word nie.  Of laat ons die komende toorn vrees, of 
die teenswoordige genade liefhê – een van die twee;  om 
slegs in Christus Jesus bevind te word tot die ware lewe.

2.
Laat sonder Hom niks julle toekom
 nie, deur Wie ek die 
boeie dra, die geestelike pêrels, waardeur dit vir my moontlik 
mag word om op te staan deur julle gebede;  mag ek altyd 
deel hê daaraan sodat ek gevind word in die erfdeel van die 
Christene van Efese, wie ook altyd met die apostels 
eensgesind was in die krag van Jesus Christus.

1.
Ek weet wie ek is, en aan wie ek skryf:  ek ’n veroordeelde, 
julle medelydend;  ek in gevaar, julle gesterk.  

2.
Julle is ’n deurgang van die wat na God opgeneem word, die 
medeingewydes van Paulus, diè Paulus wat geheilig is, wat 
gemartel is, wat 
prysenswaardig is – mag dit gebeur dat ek 
op sy voetspore gevind word wanneer ek God ontmoet - wat
 
in elke brief van julle melding maak in Christus Jesus.

1.
Beywer julle dus om meer dikwels bymekaar te kom tot dank 
en eer aan God.  Want wanneer julle dikwels vergader, word 
die magte van die satan vernietig, en word sy misdaad 
ontbind deur die eensgesindheid van julle geloof.

2.
Daar is niks beter as vrede waardeur elke oorlog in die hemel 
en op die aarde gestaak
 word nie.

1.
Niks hiervan is onbekend aan julle nie, as julle vir Jesus 
Christus volmaakte geloof en liefde het nie, wat die begin en 
einde van lewe is nie.  Die begin is tog geloof en die einde 
liefde.  As die twee verenig word, is dit God, en al die ander 
mooi en goeie dinge is die gevolg.
  

2.
Niemand sondig deur sy geloof te verkondig nie, hy wat liefde 
verkry het, haat ook nie.  ’n Boom word geken aan sy vrugte.  
Net so sal die wat verkondigers is deur hulle dade gesien 
word
 dat hulle van Christus is.  Want die daad is nie die 
teenswoordige verkondiging nie, maar in die krag van die 
geloof, indien dit blyk dat iemand volhard
 tot die einde toe.

1.
Dis beter om te swyg en te lewe
, as om te praat en nie te 
leef nie.  Dis mooi om te onderrig, as iemand doen wat hy sê.  
Daar is mos een Leermeester wat spreek dit gebeur.
  Selfs 
die dinge wat Hy swyend gedoen het, is waardig aan die 
Vader.

2.
Hy wat die Woord van Jesus verkry het, is werklik in staat om 
ook na sy stilswye te luister, sodat hy volmaak mag wees, 
sodat hy deur middel van die dinge wat Hy
 sê, optree, en 
deur die dinge waarvan Hy swyg, kennis dra.

3.
Niks is vir die Here
 verborge nie, maar selfs ons verborge 
dinge is vir Hom naby.  Laat ons dan alle dinge doen asof Hy 
in ons woon, sodat ons sy tempels kan wees en Hy, ons God, 
in ons: wat inderdaad so is, en voor ons aangesig geopenbaar
sal word, uit die dinge waarvan
 ons Hom regverdiglik 
liefhet.

1.
Moenie dwaal nie, my broeders;  hulle wat huise verwoes sal 
nie die koninkryk van God erf nie.

2.
As diegene dan sterf
 wat hierdie dinge vleeslik
 doen, 
hoeveel te meer sal hy sterf as hy met ’n slegte leerstelling 
die geloof in God vernietig, ter wille waarvan Jesus Christus 
gekruisig is?  Sodanige man, omdat hy besoedel geword het, 
sal na die onblusbare vuur gaan;  en net so ook hy wat na 
hom luister.

1.
Daarom het die Here welriekende olie oor sy kop ontvang, 
sodat Hy onsterflikheid op die kerk mag blaas.
  Laat julle 
julle nie salf met die slegte reuk van die lering van die 
owerste van hierdie bedeling
 nie, dat hy julle nie 
krygsgevange neem uit die lewe wat voor julle lê nie.

2.
Waarom word almal nie verstandig nie, terwyl ons kennis van 
God ontvang het nie, dit is Jesus Christus?  Waarom word ons 
dwaaslik vernietig, terwyl ons onkundig is oor die genadegawe 
wat die Here waarlik gestuur het?

1.
My gees is onderwerp aan die kruis, wat ’n aanstoot is vir die 
ongelowiges, maar vir ons redding en ewige lewe.  Waar is ’n 
wyse mens?  Waar is ’n twissoeker?
  Waar is die 
groot-
pratery van die sogenaamde verstandiges?

2.
Want ons God, Jesus die Christus, is deur Maria ontvang
;  
enersyds uit die nageslag van Dawid, deur die werking van 
God, andersyds uit die Heilige Gees.  Hy is gebore en gedoop, 
sodat Hy met die gebeurtenis
 die water sou reinig.

1.
En die maagdelikheid van Maria sowel as haar bevalling was


verborge vir die owerste van hierdie bedeling;  net so ook die 


dood van die Here:  drie geheimenisse van ’n geroep (gebed), 
wat in die stilswye van God gedoen is.

2.
Hoe is Hy dan geopenbaar aan hierdie wesens?
  ’n Ster het 
bo al die sterre geskyn in die hemel, en sy lig was onuit-
spreeklik, en sy nuutheid het verbasing
 veroorsaak.  Al die 
ander sterre saam met die son en die maan het egter ’n koor 
geword met die ster, maar hy het hulle almal ver oortref met 
sy lig.  Daar was verstomming oor waarvandaan die nuweling 
was wat so van hulle verskil het.

3.
Daardeur is alle toordery ontbind en elke band van die kwaad 
verdelg.  Onkunde is weggeneem, die ou koninkryk is  ver-
nietig, omdat God menslik geopenbaar is tot die nuutheid van 
die ewige lewe.  Dit wat deur God vervolmaak is, het sy begin

gekry.  Van toe af is alles versteur deur die voorbereiding vir 
die vernietiging van die dood.

1.
As Jesus Christus my sou toelaat deur julle gebed, en dit sy 
wil sou wees, sal ek in die tweede boekie wat aan julle wil 
skryf, aan julle verduidelik aangaande die opset
 ten opsigte 
van die nuwe mens Jesus Christus, waarmee ek reeds begin 
het, ten opsigte van sy geloof en sy liefde, ten opsigte van sy 
lyde en opstanding.

2.
Veral as die Here aan my sou openbaar, dat julle almal man 
vir man saam
 vergader in genade van sy Naam, in een 
geloof en in Jesus Christus wat liggaamlik
 uit die geslag van 
Dawid is;  in die Seun van die mens en die Seun van God, 
sodat julle aan die opsiener en die kerkraad gehoorsaam is 
met ’n onbelemmerde gemoedt, terwyl julle een brood breek, 
wat die geneesmiddel is van onsterflikheid;  die kuur om nie 
te sterf nie, maar om vir altyd
 te leef in Jesus Christus.

1.
Ek gee my lewe vir julle en vir hulle wat julle tot eer van God 
na Smirna gestuur het, waarvandaan ek ook vir julle skryf, 
terwyl ek die Here dank, en Polukarpos liefhet soos ek julle 
ook liefhet.
 Onthou my soos Jesus Christus julle ook 
onthou.

2.
Bid vir die kerk in Sirië, waarvandaan ek as gevangene na 
Rome gevoer word.  Ek is die geringste van die gelowiges 
daar, en nogtans is ek waardig geag om tot eer van God
 
bevind te word.  Wees gegroet in God die Vader en in Jesus 
Christus, ons gemeenskaplike Hoop.
� Dis ‘n nominale konstruksie waarin “heet” of “genoem word” ontbreek


� ειναι


� πλειστα - beteken letterlik die “meeste”


� αποδεχομαι - beteken letterlik “ontvang”


� δεδεμενον


� η πολυπληθια - groot menigte, skare


� κτιζω - Verkry, “te kan kry”, dat julle dit werd is om so ’n opsiener te kon kry


� κατα παντα τροπον - Volgens elke manier


� Het nou ‘n begin


� Letterlik:  gesalf word


� Letterlik:  “hardloop”, wandel


� οριζω - Begrens, verordineer


� δια τουτο


� Letterlik:  sodat die simfonieë is in eensgesindheid


� Letterlik:  deel hê aan God


� Sodanige intimiteit


� αντιτασσω - Teenoor stel, verset


� κατοικεω - woon


� Julle hoor nie van iemand iets meer nie, as dat …


� Hy byt heimlik


� Letterlik:  julle leef dan volgens God


� μηχανη - werking, bemiddeling


� ανανωγευς - iets wat iemand van onder na bo neem


� αξιοω - die Godheidspasief.  Dus:  ek is deur God in staat gestel


� Letterlik:  preek deur middel van ‘n brief


� Letterlik:  volgens menslike lewe


� Letterlik:  om ’n teenoorgestelde rol te vertolk;  terugbetaal


� Nabootsers


� πρεπω - pas, betaam


� Paulus


� Letterlik:  tot niet gemaak


� En al die ander dinge is tot mooi en goeie gevolg


� Net so sal die wat verkondigers is van Christus deur dit wat hulle doen, gesien word


� ενρεθη  Letterlik:  bevind word, “volhard”is veronderstel


� ειναι - dit wil sê letterlik:  “te wees”


� Aanhaling Ps. 33:9:  Hy het gespreek, en dit het gebeur.


� Die onderwerp is χριστος 


� λανθανω - neem die akkusatief


� εξ ων


� Empiriese aor.


� Volgens die vlees


� πvεω - Letterlik:  blaas, asem haal


� Aioon:  tydsduur, geslag


� συζητητης - ’n geleerde ondersoeker


� κυοφορεω - swanger wees


� παθος van πασχω


� Mense van hierdie bedeling


� Ongewoonheid


� οικονομια - plan, opset, bestuur


� κοινος - saam, algemeen, gemeenskaplik


� Volgens die vlees


� δια παντος -Letterlik:  deur alles


� Letterlik:  soos ook julle


� Waardig geag om tot eer van God bevind te word

